
INFORMACION AOS MEDIOS

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
0 10 DE NOVEMBRO DE 2022,
BAIXO A PRESIDENCIA DE
ALFONSO RUEDA VALENZUELA

DECRETOS

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

» Decreto polo que se regula a composicion e funcionamento do Consello de
Centros Museisticos de Galicia.

ACORDOS

VICEPRESIDENCIA SEGUNDA E CONSELLERIA DE PRESIDENCIA, XUSTIZA E DEPORTE

= Acordo polo que se declara o interese autondmico do Proxecto denominado
“Factoria do Deporte Galego-Galicia Sports 360", situado no Concello de Mos, de
acordo co previsto na Lei 1/2021, do 8 de xaneiro, de ordenacion do territorio de
Galicia.

= Acordo polo que autoriza a sinatura da segunda addenda ao convenio de
colaboracidn entre a Xunta de Galicia a través da Secretaria Xeral para o Deporte
e o0 Concello de Ribeira para acometer a execuciéon das obras de ampliacién e
mellora do complexo deportivo da Fieiteira cun investimento de dous milléns
setecentos corenta e tres mil douscentos trinta e cinco euros con oitenta e oito
céntimos (2.743.235,88 €) IVE incluido.

CONSELLERIA DE INFRAESTRUTURAS E MOBILIDADE

= Acordo polo que se autoriza a sinatura do convenio de colaboracién entre a
Axencia Galega de Infraestruturas e o Concello de Cervo para a mellora da
estrada das Quintads, por importe total dun millén vinte e cinco mil quince euros
con cincuenta e tres céntimos (1.025.015,53 €).

»= Acordo polo que se autoriza a contratacion da obra denominada “Construcion
dun novo edificio administrativo para a Xunta de Galicia en San Caetano”, cun
orzamento base de licitacion de trinta e tres milléns oitocentos once mil
catrocentos corenta e sete euros con doce céntimos (33.811.447,12€) e un valor
estimado de vinte e sete milléns novecentos corenta e tres mil trescentos
corenta e catro euros con setenta e tres céntimos (27.943.344,73€), tramitado
como expediente anticipado de gasto.

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

= Acordo polo que se autoriza a subscricién do convenio de colaboracién entre a
Conselleria de Cultura, Educacion, Formacion Profesional e Universidades e a
Comision de Intercambio Cultural, Educativo e Cientifico entre Espafa e os
Estados Unidos de América en materia de cultura, por importe total de cento
corenta mil euros (140.000,00€).

CONSELLERIA DE SANIDADE

e Acordo polo que se autoriza a contratacion de subministracién sucesiva e por
prezo unitario de material sanitario necesario para a realizacidén sanitaria por
parte do servizo de endoscopia dixestiva para a area sanitaria de Santiago de
Compostela e Barbanza, asi como a cesién do uso do equipamento necesario, por
un importe total de licitacién de catro millons dous mil setecentos sesenta e un
euros con corenta e dous céntimos (4.002.761,42 €) e un valor estimado de seis
millédns cincocentos corenta e seis mil douscentos sesenta euros (6.546.260,00€),
tramitado como anticipado de gasto.

INFORMES

VICEPRESIDENCIA PRIMEIRA E CONSELLERIA DE ECONOMIA, INDUSTRIA E
INNOVACION

= Informe sobre a iniciativa Conecta Naval para o asesoramento das pemes
galegas sobre os fondos europeos dirixidos a este sector.

= Informe sobre o sometemento a consulta publica previa da elaboraciéon do
Anteproxecto de decreto polo que se regula o Estatuto do persoal de
investigacion da Administracion xeral da Comunidade Auténoma de Galicia e das
suas entidades instrumentais.

CONSELLERIA DE SANIDADE
* Informe sobre o Anteproxecto de orde que regula o procedemento de axudas a

pacientes con enfermidades raras que se trasladen fora da Comunidade
Auténoma con fins asistenciais.

A XUNTA CREA O CONSELLO DE CENTROS MUSEI'STIC;OS, (0
ORGANO ASESOR QUE INTENSIFICARA A PARTICIPACION DO
SECTOR CULTURAL NA XESTION E MELLORA DOS MUSEOS

O Consello da Xunta da& luz verde ao primeiro decreto de desenvolvemento

normativo da Lei de museos que entrou en vigor o pasado ano

— O novo drgano involucra os profesionais nas decisidns ao incluir na sta composicién
membros das principais entidades do eido museistico

— Intégranse representantes de centros de xestion autondmica, local e privada, asi
como de drganos consultivos, das tres universidades publicas galegas e de
fundacidns, asociacidons e entidades culturais

— Entre as suas funcions, propord melloras na organizacion destas infraestruturas

culturais e ditaminara sobre a creacion, modificacion ou supresion de centros

O Consello da Xunta deu hoxe luz verde ao decreto co que se crea o Consello de Centros
Museisticos de Galicia, o érgano asesor adscrito @ Conselleria de Cultura, Educacién, FP
e Universidades que involucrard o sector cultural nas decisidéns ao incluir na sua
composicion representantes das principais entidades do ambito museistico. Tratase do
primeiro desenvolvemento normativo da Lei de museos que entrou en vigor o ano
pasado.

O decreto da a seguridade xuridica necesaria para pofer en marcha este 6rgano que
resultard esencial para o asesoramento de cuestiéns que impactaran na mellora do seu
funcionamento e visibilidade. O novo Consello de Centros Museisticos de Galicia esta
composto por unha presidencia, unha vicepresidencia e unha secretaria e oito vogalias
onde haberd unha ampla representacidén das principais entidades do dmbito cultural e
museistico. En concreto, estaran representados os centros museisticos de titularidade
e/ou xestidn publica autondmica, propostos pola persoa titular do 6rgano directivo con
competencias en centros museisticos.

Tamén haberd representacion dos centros museisticos das entidades locais, neste caso
a proposta da Federacion Galega de Municipios e Provincias. Tamén dos centros
museisticos de titularidade privada, cunha rotacién entre os distintos centros por cada
periodo de renovacién. Incliese ademais unha persoa en representacién do Consello da
Cultura Galega ou da Real Academia Galega de Belas Artes ao igual que unha persoa en
representacion das tres universidades publicas galegas proposta polo Consello Galego
de Universidades.

Do mesmo xeito, tamén haberd unha persoa en representacion das fundacidns,
asociacions e entidades de dereito publico ou privado, de caracter profesional, politico,
sindical, cultural, educativo ou relixioso de Galicia, por proposta da persoa titular do
organo directivo competente en materia de centros museisticos. Establecerase unha
rotaciéon entre as ditas entidades, fundaciéons e asociaciéons por cada periodo de
renovacién. E a maiores designarase unha persoa de recofiecido prestixio. Na
composicién do Consello de Centros Museisticos de Galicia procurarase unha presenza
equilibrada entre homes e mulleres.

Preto dun cento de museos

O Consello de Centros Museisticos de Galicia funcionard en pleno ou en comisién
permanente e poderd establecer grupos de traballo especificos por razén da materia.
Entre as suas funcions inclie propor actuacidons e iniciativas para mellorar o
funcionamento do Sistema Galego de Centros Museisticos, asi como ditaminar sobre a
creacion, modificacién ou supresion de centros.

A posta en marcha deste novo érgano asesor enmarcase no compromiso da Xunta de
Galicia por apoiar e impulsar o sistema museistico galego. Contribuird a coordinar as
politicas publicas de todas as administracions e entidades privadas, tendo en conta que
Galicia ten arredor de 90 institucions museisticas rexistradas na nosa Comunidade, nas
que se inclien centros de titularidade publica e privada.

RUEDA ANUNCIA OS INICIOS DOS TRAMITES PARA DECLARAR A
FACTORIA DO DEPORTE GALEGO-GALICIA SPORTS 360 DE
INTERESE AUTONOMICO POLO SEU AMBITO DEPORTIVO E
COMPETITIVO

— Resalta que o proxecto do Real Club Celta de Vigo vai mais alé do ambito municipal e
terd "transcendencia en toda a Comunidade”

— Ainiciativa defende a idea do deporte como unha actividade de interese publico que
coadxuva ao crecemento e 4 cohesion social, & igualdade de xénero, a mellorar o
benestar dos cidadans e ao desenvolvemento do conxunto da Comunidade

— Sublifia que o obxectivo é converter a Galicia nun referente “na formacion,
investigacion e industria do deporte”

O presidente da Xunta, Alfonso Rueda, informou hoxe de que o Consello acaba de dar
luz verde ao proxecto de acordo polo que inician os tramites para declarada proxecto de
interese autondmico a Factoria do Deporte Galego-Galicia Sports 360, impulsado polo
Real Club Celta de Vigo (RC Celta) no Concello de Mos. A previsidn, segundo apuntou, é
que o proceso hoxe aberto remate “entre xullo e setembro” do vindeiro ano.

Rueda resaltou que esta iniciativa “transcende o ambito municipal, comarcal e
provincial” e terd “transcendeia en toda Galicia” co obxectivo de convertela “nun
referente na formacidn, investigacion e industria do deporte”.

A declaracién deste proxecto de interese autonémico faise de acordo co previsto na Lei
1/2021, do 8 de xaneiro, de ordenacion do territorio de Galicia. En concreto, o titulo |
desta lei desenvolve o contido da ordenacién do territorio e os instrumentos de
ordenacién do territorio, entre eles, os proxectos de interese autondmico, que se
configuran como instrumentos de intervencion directa na ordenacién do territorio da
Comunidade Autdonoma, que tefien por obxecto planificar e proxectar a execucion
inmediata de actuacidons que transcenden o ambito municipal pola sua incidencia
territorial, econdmica, social ou cultural, a sua magnitude ou as suas singulares
caracteristicas que as fagan portadoras dun interese supramunicipal cualificado, que
non tefian previsidn nin acomodo no planeamento urbanistico.

Rueda avanzou que a Factoria do Deporte Galego-Galicia Sports 360, do RC Celta,
contara con tres agrupacions de infraestruturas: a Cidade Deportiva Afouteza, o Centro
Integral para a Capacitacién da Industria do Deporte e, por ultimo, a drea de servizos-
espazo Arena. Deste xeito, tanto polo dmbito estritamente deportivo competitivo como

pola sta vertente econdmica e de desenvolvemento, este proxecto, que trascende o
ambito municipal, defende a idea do deporte como unha actividade de interese publico
que coadxuva ao crecemento e & cohesién social, a igualdade de xénero, a mellorar o
benestar dos cidadans e ao desenvolvemento do conxunto da Comunidade Auténoma,
fortalecendo o caracter transversal do feito e sistema deportivo galego.

Tres infraestruturas relevantes

A Cidade Deportiva Afouteza consiste nun conxunto integrado de edificaciéns e
instalacions ao servizo do deporte coa finalidade de dotalo da infraestrutura necesaria
tanto para as esixencias da preparacion de alto rendemento e seguimento dos
deportistas das categorias de futbol profesional do club como para a promocidn,
fomento e formacién das novas xeracidéns de deportistas. “Ademais permitira impulsar a
creacion do equipo de futbol feminino do Celta”, valorou Rueda, quen explicou que, coa
apertura da Cidade Deportiva Afouteza, o club reservard paras as mulleres as actuais
instalacidons da Madroa.

No referido ao dmbito formativo, concorre no proxecto presentado segundo o reflectido
na memoria, unha concordancia de obxectivos cos programas de desenvolvemento do
deporte de base realizados dende a Administraciéon autondmica, e cuxa mais recente
mostra son os Nucleos de Adestramento Deportivo Especializado, NADE. Dada a
dimensién deportiva do RC Celta, o labor de fomento deportivo, especialmente no
ambito do deporte de base e do deporte feminino, transcende da area metropolitana de
Vigo e da propia Comunidade Auténoma.

Paralelamente, o proxecto conta tamén conta cunha importante presenza das vertentes
educativa, de innovacion e de desenvolvemento do sistema deportivo, e principalmente
centrados no Centro Integral para a Capacitacion da Industria do Deporte, que serd un
centro dinamizador e modernizador do seu tecido empresarial que sexa un referente
non sé na comunidade auténoma ou no noroeste peninsular, sendn no ambito nacional e
internacional, e un investimento estratéxico para o seu futuro.

O proxecto significard ademais a contratacién dunha gran cantidade de novo persoal
para a xestion, a dinamizacién das actividades e o mantemento das novas instalacidns,
sendo o Centro Tecnoldxico da Innovacién no Deporte, un dos espazos que mais se
beneficiard desta nova oportunidade de emprego por ser totalmente de nova creacién e
pola sUa propia natureza.

Por Ultimo, a Area de Servizos, principalmente centrada no Edificio Arena, destinado a
eventos deportivos cunha capacidade apuntada de ata 10.000 espectadores, e no que se

recolleran, entre outros, espazos de ocio deportivo indoor, expositivos, ou de
restauracion e tendas deporte e merchandaising.

En definitiva, a declaracién de interese autondémico converte a 'Factoria do Deporte
Galego — Galicia Sports 360’ nun proxecto cun interese supramunicipal cualificado que
vai mais alé do ambito deportivo. A Factoria do Deporte Galego conta coa capacidade
para ser un complexo indispensable e necesario que fortaleza a industria do deporte en
Galicia e promova o seu desenvolvemento. A dinamizacién e modernizacion do tecido
empresarial galego posibilitara que o proxecto sexa un referente non sé na Comunidade
Auténoma ou no noroeste peninsular, sendn no ambito nacional e internacional, asi
como un investimento estratéxico para o futuro. Preténdese asi a creacidon dunha sede
dun nodo de tecnoloxia do deporte a semellanza doutros xa implantados en Europa, do
que actualmente carece Galicia.

COMUNICACION DA XUNTA DE GALICIA

San Caetano, s/n > Xk
15704, Santiago de Compostela o
T. 981541238 /42 /51 Fae ok
comunicacion@xunta.gal UNION EUROPEA

www.xunta.gal



:; E)(gr\cl%-kal\_ICIA % Xacobeo 21-22

INFORMACION AOS MEDIOS

O MODULO DE ATLETISMO DE RIBEIRA ESTARA LISTO EN 2024
CUN INVESTIMENTO DEFINITIVO DE 2,7 MILLONS DE EUROS

— A Vicepresidencia Segunda e Conselleria de Presidencia, Xustiza e Deportes achegara
0 55% do importe total cunha achega de 1,5 millédns de euros, mentres o concello
ribeirense contribuira co 45% restante

— Tamén se levard a cabo a instalacion dun médulo de taekwondo con tres tatamis,
que sera a base do centro de tecnificacion desta disciplina

O Consello deulle luz verde & segunda addenda do convenio de colaboracién entre a
Xunta de Galicia e o Concello de Ribeira para as obras de ampliacién e mellora do
complexo deportivo da Fieiteira, que tera un investimento definitivo de mais de 2,7
millons de euros (2.743.235,88 euros) nas anualidades de 2023 e 2024. Mais polo miudo,
a Vicepresidencia Segunda e Conselleria de Presidencia, Xustiza e Deportes, a través da
Secretaria Xeral para o Deporte, achegara o 55% do importe total cunha achega de 1,5
milléns de euros, mentres o concello ribeirense contribuird co 45% restante (1,24
milléns de euros).

O complexo deportivo da Fieteira conta na actualidade cunha pista atletismo aire libre,
dous campos de futbol, piscina, polideportivo, ximnasio e mesmo unha pista pump track.
Un dos puntos destacados desta actuacidon sera a construcion dun moédulo cuberto
homologado para as probas de velocidade, saltos e lanzamentos. Contara tamén con
cabina para foto finish e terd un espazo de actuacién duns 1.900 metros cadrados.

Ademais, a placa interior da obra albergard na sua parte inferior o almacén, dous
vestiarios e ximnasio e na sua parte superior, nun espazo duns 300 metros cadrados, un
modulo de taekwondo con tres tatamis, que sera a base do centro de tecnificacion desta
disciplina.

Tanto o médulo de atletismo como o de taekwondo responden a dias demandas dos
deportistas de Riberia e da comarca do Barbanza que contan con referentes de primeiro
nivel para todo o deporte galego. Por unha banda, Ana Peleteiro conta con varias
medallas internacionais, ademais de posuir o récord de Espafa de triplo salto feminino.
Por outra banda, o Natural Sport Videlgi é un dos clubs de taekwondo mais laureados de
Galicia.

Esta actuacidn continla a lifia de apoio as instalacions de atletismo, como demostra
tamén a renovacién e o acondicionamento da pista do Estadio de atletismo situada no

Campus Vida da Universidade de Santiago de Compostela; a pista cuberta de Expourense,
na que a Xunta xa investiu 4,3 milléns de euros; a instalaciéon do médulo do IFEVI en Vigo
e o convenio da primeira pista homologada da Marifia, en Cervo para o ano 2023, asi
como outras obras nas pistas de atletismo da Estrada.

A XUNTA AUTORIZA A COLABORACION CO CONCELLO DE
CERVO PARA IMPULSAR A MELLORA DA ESTRADA DAS
QUINTAS CUN INVESTIMENTO DE MAIS DE1 M€

— Remodelarase un treito de via de 382 metros de longo que carece de beirarruas e de
beiravias e que transcorre entre a conexién coa estrada de Sargadelos e o enlace coa
rua do Vilar a través da ponte sobre o rio Xunco

— Ampliarase a calzada co obxectivo de ofrecer unha via de circunvalacion que reduza
o paso de vehiculos polo nucleo urbano da vila, especialmente polo nudcleo antigo

— Reducirase a sinuosidade do trazado da estrada, ampliando os radios e dotdndoa
dunha calzada con carris de 3 metros

— A remodelacién incluira a execucién dun treito de novo trazado, reservando para a
circulacién dos pedns a ponte actual sobre o rio Xunco

— As obras facilitaran o acceso dos autobuses desde a N-642 ao conxunto histérico de
Sargadelos, ademais de favorecer o acceso a residencia proxectada e ao centro de
dia do municipio

— A Xunta achegara preto de 770.000 €, mentres que o Concello asumira algo mais de
256.000 €, ademais de licitar e executar as obras

— O Executivo autonémico e o Concello colaboran con esta actuacion para favorecer o
desenvolvemento econdémico e social e unha maior calidade de vida da cidadania

O Consello da Xunta autorizou hoxe o convenio de colaboracién co Concello de Cervo
para impulsar a mellora da estrada das Quintds, que supord un investimento de mais de
1 millén de euros.

A Xunta achegard preto de 770.000 €, mentres que o Concello asumira o importe
restante, algo mais de 256.000 €, ademais de licitar e executar as obras.

O obxecto do convenio é levar a cabo unha remodelacién un treito de 382 metros da via,
entre a conexion coa estrada a Sargadelos, a CP-15-05, e o enlace coa rda do Vilar a
través da ponte sobre o rio Xunco. Esa estrada, cunha largura de 3 metros, carece na
actualidade de beirarruas e beiravias.

Con estas obras ampliarse a calzada desa via coa finalidade de que funcione como via de
circunvalaciéon do nucleo urbano de Cervo, minimizando o transito de vehiculos polo
centro urbano e, especialmente, polo casco antigo do municipio.

Asi, a mellora deste estrada facilitara o acceso desde o nucleo urbano de Cervo e desde
a estrada N-642 & aldea e as fabricas de Sargadelos, complexo siderurxico e cerdmico

catalogado como conxunto histérico debido ao seu valor cultural e etnografico, con
importancia turistica no concello.

Estd previsto reducir a sinuosidade do trazado desta estrada, ao adaptar a sua traza a
radios mas amplos e dotala dunha calzada de carris de 3 metros, sempre acompafiados
de beiravias de largos variables en funcién da existencia de beirarruas.

A remodelacion incluird a execuciéon dun treito de novo trazado, reservando para a
circulacién dos pedns a ponte actual sobre o rio Xunco. Esta nova estrada incluira tamén
beirarrias na marxe leste, cunha secciéon de 2 metros que permite o paso de viandantes
en ambos os sentidos.

Esta previsto aproveitar para engadir sobreanchos que permitan que os autobuses que
se dirixen ao conxunto histérico de Sargadelos poidan xirar sen perigo. Asi, as obras
facilitaran o acceso desde a N-642 a ese conxunto histdrico, ademais de favoreceren o
acceso a residencia proxectada e ao centro de dia do municipio.

As obras terdn tamén en conta a reposicidn e ordenacién dos servizos de electricidade e
telecomunicaciéns cuxos postes se atopan colapsados e enredados.

No caso do saneamento, prevese a renovacion da rede de pluviais, que permitira que a
auga non se asolague nas zonas chas e se poida conducir de maneira ordenada ata os
puntos de vertedura. Instalarase baixo a nova plataforma e sempre que sexa posible
baixo a beirarrua.

Con estas actuacions o Goberno galego, en colaboracién co Concello de Cervo, trata de
fomentar investimentos que melloren as infraestruturas viarias, coa finalidade de
favorecer o desenvolvemento econdmico e social e achegar unha maior calidade de vida
a cidadania.

RUEDA AVANZA QUE O CONSELLO AUTORIZA A LICITACION
DAS OBRAS DA PRIMEIRA FASE DA CIDADE DE SAN CAETANO
EN SANTIAGO, CUN INVESTIMENTO DE MAIS DE 33,8 M€

— Destaca que a Xunta prevé licitar “inmediatamente” as obras, que comezardn na
primavera cun prazo de execucion de 18 meses, ocupando os terreos da antiga
estacion de autobuses de Santiago

— Resalta que o novo edificio administrativo sera exemplo de funcionalidade,
condicions de traballo e eficiencia enerxética: “Serd un edificio enerxéticamente
auténomo”

— Executaranse os dous primeiros médulos do edificio, con sete unidades
administrativas e capacidade para arredor de 700 traballadores, nunha superficie
util de 12.172,93 m?

— O edificio configurase mediante un esquema en espifia de peixe cun vestibulo xeral
que conecta os distintos usos e niveis, dando acceso aos dous bloques, entre os que
se dispora un patio interior con arboredo

— Esta intervencion tera continuidade nunha segunda fase, o que permitira dispor dun
novo edificio con 4 bloques de uso administrativo

— A Cidade de San Caetano ofrecerd un mellor servizo & cidadania, un espazo de
traballo de maior calidade para os traballadores publicos e supora un aforro de
gasto publico en alugueres de mais de 1,1 M€ ao ano

— Tamén supord unha mellora urbana na contorna, coa urbanizacién dos espazos
contiguos a nova edificacién para garantir a sua funcionalidade

O presidente da Xunta, Alfonso Rueda, informou hoxe de que o Consello autorizou na
stia reunidn semanal a contratacion das obras da primeira fase do edificio
administrativo Cidade de San Caetano nos terreos da antiga estacidén de autobuses de
Santiago de Compostela, que supora un investimento de mais de 33,8 millons de euros.
“Vanse licitar inmediatamente co obxectivo de que comecen en primavera e teran unha
duracion de 18 meses”, explicou.

Rueda indicou que con esta actuacién se impulsa a ampliacion do actual complexo
administrativo da Xunta, cun triplo obxectivo: ofrecer un mellor servizo & cidadania; un
espazo de traballo de maior calidade para os traballadores publicos e acadar un
importante aforro de gasto publico en alugueres. “Calculamos que podemos aforrar
mais de 1,1 M€ ao ano centralizando aqui instalacidns que estaban noutras dependencias,
moitos traballadores neste mesmo edificio sen espazos axeitados en outros en
alugueres”, resaltou.

Nesta primeira fase executaranse os dous primeiros modulos do edificio, con sete
unidades administrativas e capacidade para o contorno de 700 postos de traballo, que
podera ser maior ou menor en funcidn da disposicion derradeira e das unidades
administrativas que se instalen. O edificio é flexible na sua configuracién interior, cos
seus respectivos espazos de instalacions, almacéns e arquivos. Contara cunha superficie
construida de 13.147,73 m? e unha superficie Util de 12.172,93 m2.

O edificio configlrase mediante un esquema en espifia de peixe cun vestibulo xeral que
conecta os distintos usos e niveis dando acceso aos dous bloques, entre os que se
dispord un patio interior con arboredo.

Contara con catro andares, dous por baixo e dous por riba da cota de acceso principal
desde a praza Camilo Diaz Balifio. O interior de cada un dos bloques distribuirase
lonxitudinalmente en duas bandas funcionais: cara ao sur, unha oficina aberta con
fachada acristalada e lamas de formigdén de compofiente vertical; cara ao norte, contara
con despachos pechados e salas de reunidns, configurando unha fachada de formigén en
branco, con ocos e miradoiros puntuais.

A cimentacion do edificio resdlvese mediante pilotes no muro oeste, zapatas corridas
baixo os muros, zapatas illadas baixo piares e soleira ventilada. Emprégase unha
estrutura mixta de formigén armado (branco no caso de que quede visto) e aceiro.

As cubertas principais, onde se aloxan elementos de instalaciéns nun dos seus laterais,
resélvense cunha solucién axardinada.

A obra que se licitard recolle, ademais, unha actuacién integrada de edificacién e
reurbanizacién do espazo publico da contorna inmediata. E especialmente relevante a
urbanizacién do espazo entre o novo edificio e as instalaciéns do servizo de bombeiros,
que se reserva para que no futuro se poida executar a segunda fase do edificio
administrativo, con outros dous bloques, pero que quedara & disposicién dos cidadans
como espazo publico ata ese momento.

O presidente da Xunta resaltou que se busca tamén que o novo edificio administrativo
Cidade de San Caetano sexa un exemplo en canto & funcionalidade, condiciéns de
traballo e eficiencia enerxética, polo que no seu desefio prima a eficiencia enerxética:
Nearly Zero Building. "Sera un edificio enerxéticamente auténomo”, aclarou Rueda, no
que se prevé unha instalacion de xeotermia e paneis solares fotovoltaicos na cuberta.

Tamén esta desefiado para ser un edificio mais seguro fronte a Covid-19, con espazos
desefiados cunha moi boa ventilacidn, polo que as unidades de tratamento de aire teran
a capacidade de funcionar sen recircular aire, “algo que aprendemos na pandemia”.

O novo complexo de San Caetano

Esta actuacion terd continuidade no futuro cunha segunda fase, na que o novo edificio
se ampliara ata contar cun total de catro bloques de uso administrativo. Todo iso
conectado horizontal e verticalmente por espazos de circulacion. A superficie construida
final prevese que podera alcanzar un total de 26.897,76 m? construidos.

A execucion da Cidade de San Caetano implica tamén a mellora urbana na contorna,
como é a urbanizacién dos espazos inmediatamente contiguos & nova edificacion que
garantan a sua funcionalidade.

De modo inmediato e complementario a esta actuaciéon, estase a desefiar a
reurbanizaciéon da rua Rodriguez de Viguri, de forma que sexa coherente e complete as
actuacidns executadas e previstas nesta zona.

Con esta intervenciéon, dun lado, adecuarase a ria ao novo edificio administrativo e
darase continuidade & urbanizacién levada a cabo no treito anterior de Rodriguez de
Viguri. Por outro lado, dotarase dos refuxios definitivos necesarios para o transporte
que da servizo aos traballadores publicos. Ademais, serd o punto de partida da senda
ciclista que unird San Caetano coa estacién intermodal, Conxo, o Hospital Clinico e O
Milladoiro, que se estd a impulsar.

A medio prazo, traballarase para adecuar toda a contorna do complexo administrativo,
integrando nel o novo edificio, propofiendo unha reurbanizacién da praza de Camilo Diaz
Balifio e reorganizando tamén o trafico e a mobilidade en xeral. Este traballo, xunto co
desefio da segunda fase do complexo administrativo e os usos no espazo do actual
edificio de bombeiros e ata as escaleiras existentes na contorna, no lateral da antiga
estacién, seran obxecto dun proxecto de interese autondémico que se tramitara nos
vindeiros anos.

Cdémpre lembrar que a Xunta rematou a comezos deste ano as obras de demolicién da
vella terminal de autobuses de Santiago, unha vez executada a nova terminal e
trasladados os servizos de autobuses & estacién intermodal. Unha actuacién de
demolicién que supuxo un investimento autondémico de 1,4 M€.

Infografias da primeira fase da Cidade de San Caetano:

COMUNICACION DA XUNTA DE GALICIA

San Caetano, s/n X%
15704, Santiago de Compostela 5 %
T.981541238 /42 /51 Kk
comunicacion@xunta.gal UNISN EUROPEA

www.xunta.gal



88 DF GALICIA & Xacobeo21-22

INFORMACION AOS MEDIOS

A XUNTA AMPLIA A SUA COLABORACION COA COMISION
FULBRIGHT PARA QUE CINCO MOZOS POIDAN COMPLETAR A
SUA FORMACION ARTISTICA NOS ESTADOS UNIDOS

— Galicia é pioneira entre as comunidades auténomas no establecemento desta
iniciativa de colaboracion na que inviste 140.000€

— O Goberno galego asume case o 75% do importe das bolsas, destinadas a gastos de
viaxe, manutenciéon dos bolseiros, gastos de proxecto, de matricula e taxas
obrigatorias

O Consello da Xunta deu hoxe luz verde & ampliacién do acordo de colaboracién entre a
Conselleria de Cultura, Educacién, FP e Universidades e a Educacion, Formacion
Profesional e Universidades da Xunta de Galicia e a Comision de Intercambio Cultural,
Educativo e Cientifico entre Espafia e os Estados Unidos de América (Comisién Fulbright)
en materia de cultura.

O obxectivo desta cooperacién é que cinco mozos que tefian conexién con Galicia por
nacemento, residencia, formaciéon en estudos superiores ou artisticos e traxectoria
profesional poidan completar os seus estudos nos Estados Unidos coas bolsas que se
conceden ao abeiro desta iniciativa. Cdmpre sinalar que Galicia é comunidade pioneira
no establecemento deste tipo de programas de bolsas en colaboracién coa Comision
Fulbright.

A Xunta de Galicia achegard un importe de 140.000 euros, o que supdn case o 75% do
total. Estas cantidades estaran destinadas a gastos de viaxe, manutencién do bolseiro,
gastos de proxecto, de matricula e taxas obrigatorias que poidan existir, asi como
gastos de xestién. Pola sua banda, a Comision Fulbright colaborard economicamente
cunha achega de 50.010 euros correspondente a gastos de cobertura médica e de
accidentes dos bolseiros durante a sua estadia no estranxeiro, entre outros.

Asi mesmo, sera Fulbright a encargada de preparar e xestionar a convocatoria e o
proceso de seleccion dos bolseiros. Deste xeito farase cargo da xestién de visados, de
ofrecer sesions de orientacidon en Espafia e unha rede de apoio nos Estados Unidos.
Ademais, os bolseiros poderan participar en seminarios culturais e cientificos
organizados pola Comisién e, unha vez rematada a sua estadia, formaran parte da rede
de antigos alumnos Fulbright do U.S. Department of State.

Estas bolsas redundardan tanto na mellora da calidade do traballos das persoas
seleccionadas como na sua proxeccion a nivel galego, estatal e internacional. Nos
ultimos 30 anos participaron no programa da Comisién Fullbright profesionais que
supofien un exemplo de excelencia académica, creativa e profesional como o artista
Francisco Leiro, o pintor Din Matamoro ou a dramaturga Fefa Noia, directora do Centro
Dramatico Galego entre os anos 2016 e 2019.

Na ultima convocatoria foron seleccionadas cinco mulleres, que completan ao abeiro

destas bolsas a sta formacion en musica, arte dramatica, danzas urbanas, creacion e
fotografia.

COMUNICACION DA XUNTA DE GALICIA

San Caetano, s/n * Xk
15704, Santiago de Compostela ol
T. 981541238 /42 /51 Fae ok
comunicacion@xunta.gal UNION EUROPEA

www.xunta.gal



:; E)(gr\cl%-kal\_ICIA % Xacobeo 21-22

INFORMACION AOS MEDIOS

A XUNTA AUTORIZA A COMPRA DE IMPLANTES
DE ENDOSCOPIA DIXESTIVA PARA A AREA SANITARIA
DE SANTIAGO E BARBANZA POR 4 MILLONS DE EUROS

— A subministracién deste material sanitario, por un periodo de 3 anos, permitira
substituir tratamentos cirdrxicos por técnicas endoscédpicas minimamente invasoras
nos pacientes con tumores dixestivos

O Consello da Xunta autorizou hoxe a compra de material sanitario e implantes para a
area de endoscopia do servizo de dixestivo da drea sanitaria de Santiago e Barbanza por
un importe superior aos 4 milléns de euros. Concretamente, con este material prevese
cubrir as necesidades dos centros integrados nesta area sanitaria por un periodo de 3
anos.

O importe total desta contratacién, que se estrutura en 9 lotes, ascende a un total de
4.002.761 euros e o procedemento da adxudicacion é aberto. Nestes 9 lotes intégrase
todo o material funxible necesario nas exploracions endoscoépicas dixestivas para a
diagnose e tratamento minimamente invasor de lesiéns tanto no tubo dixestivo como
da via biliar e o pancreas.

Asi, a diagnose nas exploracidns inclie a toma de biopsias e mostras de citoloxia;
mentres que no tratamento de lesidns do tubo dixestivo se abordan os sangrados
dixestivos, o tratamento de lesidons premalignas ou de estenose do tubo dixestivo. As
lesidns da via biliar e o pancreas tratanse coa extracién de calculos biliares pancreaticos,
e con tratamentos para a obstrucion destes érganos.

Esta contratacién inclie ademais a adquisicién de implantes e material necesario para a
realizacidén das técnicas mais avanzadas nesta area da medicina, fundamentalmente no
manexo dos pacientes con tumores dixestivos, que permiten substituir tratamentos
cirurxicos por técnicas endoscdpicas minimamente invasoras.

A adquisicidn de material sanitario e implantes para a area de endoscopia do Servizo de
Dixestivo é precisa para a prestacion de asistencia sanitaria e para o desenvolvemento
das técnicas asociadas. A subministracion deste material cobre as necesidades dos
centros integrados nesta drea sanitaria de Santiago de Compostela e A Barbanza.

A contratacién busca garantir a subministracién destes produtos tendo presentes os
principios de igualdade no acceso, equidade, calidade e continuidade dos coidados entre

niveis asistenciais e susbtentabilidade econédmica das prestacidns.

A XUNTA IMPULSA CON PYMAR A POSTA EN MARCHA DA
OFICINA TECNICA CONECTA NAVAL PARA APOIAR AS PEMES
DO SECTOR NA CAPTACION DE FONDOS EUROPEOS

— A iniciativa, encadrada na Estratexia Naval de Galicia, busca facer da Comunidade
lider na asignacion de fondos do Perte, e que as empresas galegas leven a termo os
seus proxectos de maneira eficiente e sostible

— Promoverase o desenvolvemento de iniciativas tractoras para a economia galega que
permitan xerar crecemento, emprego e competitividade

— As medidas prioritarias para recibir o asesoramento seran aquelas relacionadas coa
innovacion e a diversificacion de produto -prestando especial atencion &
descarbonizacién e & procura de enerxias alternativas-, coa sustentabilidade
produtiva, a competitividade e a aplicacién de novas tecnoloxias

— O Goberno galego segue asi a dar pasos na procura de facilitar ao tecido empresarial
0 acceso aos fondos europeos, xa que esta iniciativa se suma as oficinas técnicas xa
postas en marcha no eido do agroalimentario, & saude ou & automocién

— A Xunta agarda que se active canto antes o Perte naval, xa que o compromiso do
Executivo central fixaba a data no mes de novembro

— No marco da propia Estratexia Naval, activarase un programa de axudas a fondo
perdido para investimentos produtivos en estaleiros, a primeira destas
caracteristicas da que dispora a industria

— Porase en marcha unha nova lifia, en colaboracién coas asociaciéns empresariais do
sector, para a implantacion por parte de firmas auxiliares e estaleiros de iniciativas
que permitan a medicidon e a acreditacién das mellores practicas no ambito da
sustentabilidade e da economia circular

— En materia de formacidn, esta en marcha un plan especifico, levado a cabo en
colaboracién con Asime e Aclunaga, co obxectivo de dar formaciéon a mais de 2000
persoas

O Consello da Xunta avaliou hoxe a nova oficina Conecta Naval, que sera activada polo
Goberno galego en colaboracion con Pymar para asesorar as pemes sobre os fondos
europeos dirixidos ao sector, con especial atencién ao Perte Naval. O obxectivo é
impulsar asi a innovacion, a internacionalizacién e a mellora competitiva dunha das
principais industrias da comunidade, facilitando, para acadar esta meta, a posta en
marcha de diferentes proxectos nos que participen o maior nimero posible de pequenas
e medianas empresas.

A oficina configlirase como unha canle con informacién relevante que brinda &s firmas
galegas o apoio necesario para que os proxectos conten coa maior probabilidade posible

de éxito na captacion dos fondos europeos. Neste sentido, a meta é que Conecta Naval
converta a Galicia na lider na asignacion de fondos do Perte Naval, e que as empresas
galegas leven a termo os seus proxectos de maneira eficiente e sostible.

Deste xeito, promoverase o desenvolvemento de proxectos tractores para a economia
galega que permitan xerar crecemento, emprego e competitividade. As iniciativas
prioritarias para recibir o asesoramento seran aquelas relacionadas coa innovacién e a
diversificacion de produto -prestando especial atencién a descarbonizacién e a procura
de enerxias alternativas-, coa sustentabilidade produtiva, a competitividade e a
aplicacion de novas tecnoloxias.

O Goberno galego segue asi a dar pasos importantes na procura de facilitar ao tecido
empresarial o acceso aos fondos europeos. De feito, a iniciativa simase as oficinas
técnicas xa postas en marcha no eido do agroalimentario (a través dun convenio con
Clusaga), a saude (a través dun convenio con Cluster da Saude) e a automocion (a través
de Ceaga).

Asi mesmo, a activacion de Conecta Naval supdn un paso prioritario no
desenvolvemento da Estratexia Naval de Galicia 2022-2026, activada este mesmo ano
polo Goberno galego de cara a reforzar e xerar sinerxias e posicionar a Comunidade ante
o mencionado Perte do sector.

Neste sentido, a Xunta de Galicia espera que o Goberno active canto antes o Perte.
O ultimo compromiso do Executivo central foi activar estes fondos europeos no mes de
novembro, polo que o Ministerio de Industria debe dar un paso adiante e aprender dos
erros cometidos en Pertes anteriores como o da automocion.

O obxectivo da Estratexia, e de Conecta Naval, é facilitar o acceso a estes fondos,
sentando as bases sobre as que promover a recuperacion e o crecemento do naval que
suma, en Galicia, mais de 320 empresas e 11.500 postos de traballo directos -cifra que
ascende aos 23.700 contando cos indirectos-, e que representa o 3,4% do PIB galego.

Formacion e lifa a fondo perdido

Neste sentido, no marco da propia Estratexia estanse a adoptar xa outras medidas,
entre as que destaca a prdxima activacidon dunha lifia de axudas para investimentos
produtivos en estaleiros. Tratase da primeira destas caracteristicas da que dispord a
industria, superando, deste xeito, as limitaciéns legais vixentes desde a época da
reconversién naval.

Ademais, activarase unha nova lifia en colaboracién coas asociacions empresariais do
sector, para a implantacién por parte de empresas auxiliares e estaleiros de iniciativas
que permitan a medicion e acreditacion das mellores practicas no ambito da
sustentabilidade e da economia circular.

Estas accidéns estanse a complementar con outras centradas no eido da formacion.
Neste marco, esta en marcha xa un plan formativo especifico, levado a cabo en
colaboracién con Asime e Aclunaga, co obxectivo de dar formacion a mais de 2.000
persoas.

Un traballo que se renovara o vindeiro exercicio adaptando o novo plan formativo aos
resultados acadados, e orientandoo cara as profesions mais demandadas do sector:
soldador naval, caldeireiro/armador naval, tubeiro naval, electricista naval, mecéanico-
axustador naval, habilitador naval, especialista en tratamento de superficies,
andamieiro e gruista.

Deste xeito, a Estratexia Naval segue a dar os pasos necesarios para consolidar a
experiencia, a capacidade e os medios técnicos dunha das principais industrias da
Comunidade, activando as accions necesarias para o seu crecemento e diferenciacion
sobre a base dunha axenda integral e consensuada cos axentes do sector. En Galicia
existen mais de 320 empresas enmarcadas na industria naval que mantefien mais de
11.500 postos de traballo directos, que xeran uns ingresos de mais de 2.000 millons de
euros e que representan o 3,4% do PIB.

RUEDA ADIANTA QUE OS INVESTIGADORES DOS CENTROS
PUBLICOS GALEGOS CONTARAN CUN ESTATUTO PARA
DARLLES ESTABILIDADE E MELLORAR A SUA CALIDADE
LABORAL

— O Consello da Xunta inicia os tramites para aprobar un decreto que fixard un marco
laboral que oriente a contratacidon do futuro

— O presidente autondmico considera que esta estabilidade non sé servira para atraer
a investigadores doutros paises e comunidades, sendn para que retorne o talento
investigador galego que estd neste intre traballando féra

— O mandatario galego precisou que hoxe se abre o prazo da consulta publica previa
para recibir achegas do colectivo coa previsién de que estea aprobado no “primeiro
semestre” do ano que vén

— Pon en valor que reforzara a investigacion e o desenvolvemento de tecnoloxias que
se realiza nos centros publicos para consolidar as capacidades de Galicia en sectores
estratéxicos como a biotecnoloxia, a salde, as ciencias marifias ou o0 agrogandeiro

— Optase polo réxime laboral por ser o que mellor se adapta aos perfis e necesidades
dos centros a través dun sistema que busca a excelencia

O presidente da Xunta, Alfonso Rueda, adiantou hoxe que o persoal investigador dos
centros publicos de Galicia contara cun estatuto que permitird fixar un marco laboral,
que oriente a contratacién do futuro, lles dard estabilidade e mellorard a sua calidade
laboral.

Rueda informou de que Goberno galego iniciou hoxe no Consello da Xunta os tramites
para estabilizar a carreira investigadora na Administracidon galega a través dun decreto
que fixard o Estatuto deste persoal. Desde hoxe dbrese un prazo de 15 dias naturais para
realizar unha consulta publica previa e recibir as achegas do colectivo co obxectivo,
segundo avanzou o presidente, de que poida estar aprobado “no primeiro semestre do
ano que vén”.

“A investigacion en i+D+i é moi importante, pero a levan a cabo persoas que precisan
estabilidade e certezas na sua vida laboral”, defendeu Rueda, quen considerou que o
marco laboral que fixe este estatuto non sé vai resultar atractivo para atraer a
investigadores doutros paises e comunidades, senén para que volva a Galicia ese
“talento investigador” que estd traballando fora.

Tamén puxo en valor que se reforzard a investigacion e o desenvolvemento de
tecnoloxias que se estdn a realizar nos centros do sector publico galego para consolidar

as capacidades en eidos estratéxicos como a biotecnoloxia, a saude, as ciencias marifas
ou o agrogandeiro.

O presidente da Xunta explicou que se opta polo réxime laboral con acceso por concurso

de méritos xa que, segundo argumentou, é o sistema que “favorece a flexibilidade e
mobibilidade” que require o traballo nestas entidades.

A XUNTA DE GALICIA REFOZARA AS AXUDAS DESTINADAS 0OS
PACIENTES CON ENFERMIDADES RARAS

— O Executivo galego ultima a modificacién dunha Orde que permitira cubrir os gastos
de desprazamento e manutencién dos pacientes que padezan unha enfermidade rara,
cando sexan derivados a outras comunidade para recibir asistencia sanitaria

— Con esta medida da resposta ao mandato do Parlamento de Galicia do pasado 5 de
outubro de 2022, no que se instaba a actualizar a orde do ano 2001

O Consello da Xunta deu conta esta mafa, na sta reuniéon semanal, dun informe de
mellora asistencial que permitira cubrir os gastos de desprazamento e manutencion dos
pacientes que padezan algunha das denominadas enfermidades rara, cando sexan
derivados a outras comunidade para recibir asistencia sanitaria

O pasado 5 de outubro, a Xunta recibiu o0 mandato do Parlamento de Galicia no que a
través dunha iniciativa, aprobada por unanimidade, se instaba ao Executivo galego a
regular unha prestaciéon que cubra os gastos de aloxamento e dietas das persoas con
enfermidades raras, pendentes de diagnéstico ou confirmacién do mesmo, cando son
derivadas a través do procedemento regulamentario establecido a outras comunidades
autdénomas, e deste xeito, facer efectivo o dereito a esa asistencia sanitaria.

Coa actualizacién e modificacion da Orde que a Xunta aprobard, antes de que finalice o
presente ano, incorporarase o reembolso dunha serie de conceptos de gastos que non
posUen a cualificacion de sanitarios, pero que si estan estreitamente vencellados &
prestacion sanitaria, como pode ser o caso dos gastos por desprazamento e
manutencién para todos aqueles casos en que as persoas que padecen unha
enfermidade rara e que, por motivos sanitarios debidamente apreciados polo Servizo
Galego de Salde, se vexa na necesidade de trasladarse féra da sua localidade de
residencia (entendendo como tal a que figure na tarxeta sanitaria).

Neste senso, coOmpre apuntar que tamén se abonaran os gastos de desprazamento e
manutencién dos proxenitores dos pacientes pedidtricos que padezan unha enfermidade

rara.

Mediante esta medida, avanzase na igualdade no acceso a atencién sanitaria, unha
conxuntura que en ocasidéns se ve alterada por razéns de dispoiibilidade econdmica,

atendendo por unha banda, a que os importes actualmente previstos na normativa
vixente son contias completamente que non estan actualizadas; e pola outra, tratando
de nivelar non sé cuantitativamente, sendén tamén de xeito cualitativo, a equiparacién e
regulacidn doutras das Comunidades Auténomas, que xa procederon nos ultimos anos a
actualizar e revisar a normativa vixente nesta materia.

Deste xeito, todos os casos de pacientes con enfermidades raras teran dereito a
reclamar os gastos de desprazamento e manutencion derivados da necesidade de recibir
o tratamento féra da Comunidade auténoma galega.

Melloras na asistencia sanitaria das Enfermidades Raras

O Consello da Xunta aprobou o pasado 7 de xuiio de 2021, a Estratexia galega en
enfermidades raras, un documento estratéxico que ten como obxectivo central o
establecer un novo modelo asistencial para este tipo de doenzas, garantindo un prazo
de diagnéstico mais reducido; menor variabilidade no manexo; e unha xestién mais axil,
coordinada e eficaz.

Neste senso, a Xunta tamén puxo en marcha, a comezos do ano 2022, tres unidades
funcionais multidisciplinares de enfermidades raras situadas en Vigo, A Corufa e
Santiago, todas elas dotados con equipos multidisciplinares formados por: un
especialista en medicina interna, un especialista en pediatria e un profesional de
enfermeria.

Dentro do conxunto de medidas adoptadas para mellorar a calidade de vida das persoas
que padecen unha enfermidade rara, o Goberno galego anunciou recentemente que, en
desenvolvemento desta Estratexia, durante o ano 2023, incluird no Programa Galego de
Cribado Neonatal tres novas enfermidades conxénitas do metabolismo (ECM) que tefien
a consideracion de raras ou moi raras. En concreto: a Atrofia Medular Espinal (AME), a
Inmunodeficiencia Combinada Grave (IDGC) e a Hiperplasia suprarrenal conxénita. Asi,
ampliaranse deste xeito os recursos de deteccidon precoz de enfermidades xenéticas,
endocrinas e metabdlicas, en periodo neonatal.

